ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2006 թվականի սեպտեմբերի 7-ի «Շիկահող» պետական արգելոցի սահմանների նկարագիրը և «Սոսու պուրակ» պետական արգելավայրի տարածքի չափը հաստատելու, հողերի նպատակային նշանակությունը փոփոխելու և հողամասեր տրամադրելու մասին» N 1401-Ն և Կառավարության 2009 թվականի հոկեմբերի 15-ի «Արեվիք» ազգային պարկ ստեղծելու, «Արեվիք» ազգային պարկի և «Արեվիք» ազգային պարկ» պետական ոչ առեվտրային կազմակերպության կանոնադրությունները հաստատելու մասին» N 1209-Ն որոշման մեջ լրացումներ և փոփոխություններ կատարելու անհրաժեշտությունը բխում է «Շիկահող» պետական արգելոցի, «Սոսու պուրակ» պետական արգելավայրի, «Արեվիք» ազգային պարկի, «Բողաքար» պետական արգելավայրի տարածքների վիճելի հատվածների ճշգրտումների, սահմանասյուների տեղադրման, շրջադարձային կետերի կոորդինատների ճշգրտման, կադաստրային գրանցման համար անհրաժեշտ փաստաթղթային և էլեկտրոնային փաթեթների պատրաստման անհրաժեշտությունից։
Որոշման նախագծի մշակման աշխատանքների ընթացքում, հաշվի են առնվել «Շիկահող» պետական արգելոցի, «Սոսու պուրակ» պետական արգելավայրի, «Արեվիք» ազգային պարկի, «Բողաքար» պետական արգելավայրի տարածքների արժեքավոր էկոհամակարգերի տեղաբաշխվածությունը, ֆլորայի և ֆաունայի տեսակային կազմը, տարածվածությունը /արեալը/, բնորոշ ապրելավայրերը, լանդշաֆտային առանձնահատկությունները, ինչպես նաև տարածաշրջանի համայնքների սոցիալտնտեսական խնդիրները:
Հայկական ԽՍՀ Մինիստրների խորհրդի 1989 թվականի հոկեմբերի 27-ի «Բողաքար» պետական արգելոցի կանոնադրությունը հաստատելու մասին» N 533 որոշման 1-ին կետում կատարվող փոփոխության ահնրաժեշտությունը պայմանավորված է իրավական ակտերի միմյանց հետ համապատասխանեցնելու հանգամանքով՝ կապված տարածքի մակերեսի փոփոխության հետ։
2. Առաջարկվող կարգավորման բնույթը
Ներկայացված որոշման նախագծի նպատակը «Շիկահող» պետական արգելոցի, «Սոսու պուրակ» պետական արգելավայրի, «Արեվիք» ազգային պարկի, «Բողաքար» պետական արգելավայրի սահմանների ճշգրտման և քարտեզագրման միջոցով հատուկ պահպանվող տարածքների էտալոնային, գիտական, տնտեսական արժեք ներկայացնող բնական համակարգերի և դրանց բաղադրիչների պահպանության, բնական վերարտադրության և օգտագործման ապահովումն է:
3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է շրջակա միջավայրի նախարարության կողմից:
[bookmark: _GoBack]Որոշման նախագծում «Շիկահող» պետական արգելոցի, «Սոսու պուրակ» պետական արգելավայրի «Արեվիք» ազգային պարկի, «Բողաքար» պետական արգելավայրի տարածքների սահմանների ճշգրտման, քարտեզագրման և սահմանների նկարագրման աշխատանքներն իրականացվել են «Սոյլ» ՍՊԸ-ի կողմից:
4. Ակնկալվող արդյունքը
«Շիկահող» պետական արգելոցի, «Սոսու պուրակ» պետական արգելավայրի, «Արեվիք» ազգային պարկի, «Բողաքար» պետական արգելավայրի տարածքում առավել արդյունավետ կազմակերպել և իրականացնել բնության հատուկ պահպանվող տարածքների պահպանության ու վերակագնման աշխատանքները: Նպաստավոր պայմաններ կստեղծվեն համայնքների հետ բնապահպանական և սոցիալտնտեսական խնդիրները լուծելու համար:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
«Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Կառավարության 2021 թվականի նոյեմբերի 18-ի N 1902 -Լ որոշման 1-ին հավելվածի «Շրջակա միջավայրի նախարարություն» բաժնի 4.1 կետով սահմանված միջոցառումների կատարման անհրաժեշտությունից։
